Legebiltzarreko Erregelamenduko 114.1 artikuluan ezarritakoa betez, agindu dut Nafarroako Parlamentuko Aldizkari Ofizialean argitara dadin Bakartxo Ruiz Jaso andreak egindako galderaren erantzuna, 2014rako Aurrekontuei buruzko Foru Lege proiektuko “Laguntza espezializatua” izeneko 544. programari eta “Nafarroako Ospitalegunea” 544000. proiektuari buruzkoa, Foru Diputazioak emana. Galdera argitaratu zen 2013ko abenduaren 20ko 150. Nafarroako Parlamentuko Aldizkari Ofizialean.

ERANTZUNA

Bakartxo Ruiz Jaso andreak idatziz erantzuteko galdera hau egin du: “2014rako aurrekontuen proiektuan, “Laguntza espezializatua” izeneko 544. programaren barruan eta “Nafarroako Ospitalegunea” 544000. proiektuaren barruan, kontusail hauek daude elikadurarako izendatuta: “Elikadura”, 150.000 euroko aurrekontuarekin, eta “Kanpo elikadurako kontratuak”, 6.352.000 eurokoa. Zenbateko horien edukia eta xehakapena eta kontusail horien aurrekontua egiteko orduan erabilitako irizpideak ezagutu nahi ditugu” - (PES-00213). Hauxe erantzun dio Nafarroako Gobernuko Osasuneko kontseilariak:

I. “Elikadura” izeneko kontusaila (2210 kodea)

Hondarreko kontusail bat da, gaixoentzat ez diren elikagaiak erostekoa, izan ere, gaixoen elikadurarekin zerikusia duen guztia kanpo elikadurako kontratuaren bitartez bideratzen baita. 2014an izanen duen gastu erreala ikusitakoan, etorkizuneko ekitaldietarako doituko da.

II. “Kanpo elikadurako kontratuak” izeneko kontusaila

Kontusail honek bi gastu-kontzeptu biltzen ditu:

• Gaixoen elikadura. Mediterránea de Catering enpresak dauka kontratu honen adjudikazioa.

• Guardiako langileen elikadura, kafetegi zerbitzuaren barruan dagoena, azken horrek ematen baitu zerbitzu hau. Egungo kontzesioduna ISS da.

Baldintza-agirietan dagoen zenbatekoa jarri behar dugu aurrekontuen proiektuetan, baina ekitaldian zehar gastua doitu egin daiteke, benetan egiten den kontsumoaren arabera. 

Hona hemen kontzeptu guztien zenbatekoak:

Guardiako langileen elikadura

Gosariak
22.500
0,83
18.675

Bazkariak
50.000
2,25
112.500

Afariak
27.000
2,21
59.670




190.845

Gaixoen elikadura
6.160.918

Guztira
6.351.763

Hori guztia jakinarazten dizut Erregelamenduaren 194. artikulua betetzeko.

